
الأتفاق

بلبله

لما هسافر

راح أكتب كل ما أكتب

وأبعت جوابين

واحد لأمي والتاني ليكي

وكل ما يجيني جوابك

هبعت قوام رده عليكي

وكل ما يجيلك مبعوتي

من بلاد الواه وأرض غيابي

صبريني بخط إيديك

على الورق

وأنزعي عني التعب

والمسافات والقلق

وهوصي أختي

إن نده البوسطجي

هتعينلِك جواباتِك

لجل الجيران لا يلحظوا شيء

أو أبوكي أو أخواتِك

عارفاها فُتنه 

متخافيش سري معاها

وكاتمه أسراري

وهعلم الجواب الخاص بيكي

في طرف ظرفه بخط أحمر

وهفهم فُتنه  أختي

إزاي تداري

أتفاقنا يا حبيبتي

